
     కాలదండంబు శాత్రవక్ష్మాపగతికి

     బాహుదండంబుఁ జెప్పఁ దత్పార్థివునకు.92

చ. జగమున రెండుతత్త్వములు శాస్త్రులు చెప్పుదు రందులోపలన్

     జగడము కాని యొక్కరయినం బొడఁగానరు వానిరెంటిలో

     సగుణముఁబట్టి నిర్గుణము శత్రువధూగళసీమలం జను

     ల్పొగడఁగ జూపు నవ్విభుఁ డపూర్వముగా ఘనశాస్త్రపద్ధతిన్.
93

ఉ. పాయక శిష్టలోకపరిపాలనముం బహుదుష్టశిక్షయుం

     జేయుచు రాజ్య మవ్విభుఁడు సేయగఁ దారు నిజప్రయోజనం

     బేయెడ లేకయున్న ధరియింతు రుదంచితలాంఛనార్థమై

     తోయజనాభుఁడు న్రవిసుతుండు సుదర్శనకాలదండముల్.
94

సీ. చెఱుపనేరఁడు విశ్వసించి యుండినవాని

                    నభిలషింపఁగనేరఁ డన్యవనిత

     నిందింపనేరఁడు నీచశత్రుగణంబు

                    బొంకనేరఁడు హాస్యమునకుఁ బలికి

     విడువనేరఁడు చెడ్డవిటునిఁ జేపట్టినఁ

                    గడపనేరం డర్థిగణమువాంఛ

     నడుగు వెట్టగనేరఁ డపశయంబగుత్రోవఁ

                    జనఁగనేరం డార్తజనము విడిచి

     యైదు పది సేయనేరఁ డాహవముఖమున

     గ్రించునందును నేరఁడు గీ డొనర్ప

     ననుచు నేరము లెన్నుదు రవనిజనులు

     విపులయశుఁ డైన దుష్యంతవిభునివలన.
95

వ. ఆ రాజపరమేశ్వరుం డొక్కనాఁడు శుకతుండరోచిరుద్దామవిద్రుమ

     స్తంభసంభారసమున్నతంబును, హాటకమణివిటంకాలంకారవిశ్రుతనిశ్రే

     ణికాపదగమ్యమానచంద్రశాలోపకంఠంబును, గంఠేకాలకంఠమేచక

		 ఈ పేజీలో చివరి మార్పు 22 సెప్టెంబరు 2021న 23:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

